
1. Am beth mae’r adroddiad yn sôn? 
 

Mae’r adroddiad hwn yn sôn am Gytundeb Cyflog NJC 2018-20 a chynigion am sut i’w 
roi ar waith yn y Cyngor. 

 
2.  Beth yw'r rheswm dros lunio’r adroddiad hwn? 
 

Mae Cytundeb Cyflog yr NJC yn ei gwneud yn ofynnol mabwysiadu colofn gyflog 
newydd y mae angen i'r Cyngor Llawn gytuno arni.  

 
3.  Beth yw’r Argymhellion? 
  

3.1 Bod y Cyngor yn dyfarnu’r codiad cyflog blynyddol sy’n dyledus i staff ar yr hen 
strwythur cyflog ac yn cymhathu â’r strwythur cyflog newydd ar 1 Ebrill 2019. 

3.3 Tynnu 2 bwynt isaf Graddfa 5 (scp 8 a 9) a 2 bwynt isaf Graddfa 6 (scp 15 ac 
16). 

3.3 Bod y Pwyllgor yn cadarnhau ei fod wedi darllen, deall ac ystyried yr Asesiad 
o’r Effaith ar Les (Atodiad 1) fel rhan o’i ystyriaethau. 

 
4. Manylion yr Adroddiad 
 

Roedd cytundeb cyflog yr NJC ar gyfer 2018-20 yn cynnwys cyflwyniad colofn gyflog 
newydd ar 1 Ebrill 2019, sydd wedi’i seilio ar y canlynol: 
 

 Cyfradd isaf o £9.00 yr awr (£17,364) ar Bwynt Colofn Gyflog (scp) 1 newydd 
(cyfwerth â’r hen scp 6 a 7)  

  ‘Paru’ hen scp 6-17 yn gynwysedig i greu scp 1 – 6 yn gynwysedig. 

 Camau cyfartal o 2.0% rhwng pob scp newydd rhwng 1 a 22 yn gynwysedig 
(cyfwerth â’r hen scp 6-28 yn gynwysedig). 

 Drwy greu camau cyfartal rhwng y pwyntiau cyflog hyn, mae scp newydd 
10,13,16,18 a 21 yn cael eu creu ac ni fydd unrhyw hen scp yn cymhathu â nhw. 
Golyga hyn, mewn rhai sefydliadau, y gallai nifer presennol y pwyntiau cyflog mewn 
graddfa newid. 

 Ar yr scp 23 newydd ac uwch (cyfwerth â'r hen scp 29 ac uwch), ceir cynnydd o 
2.0% ar gyfradd 2018. 

 
Mae’r Golofn Gyflog newydd i’w gweld ynghlwm yn Atodiad 2. 

 



Datblygwyd y Golofn Gyflog bresennol (Atodiad 3) fel rhan o’r ymarfer Statws Sengl 
yn 2008, ac er ei fod yn dilyn codiadau Colofn Gyflog yr NJC, nid oes ganddo’r un 
ffiniau graddfa. 
 
Dyma oblygiadau’r golofn gyflog newydd: 

 

  

scp isaf 
ar hyn o 
bryd 

scp 
uchaf ar 
hyn o 
bryd 

Nifer y 
codiadau 

scp isaf 
arfaethedig 

scp uchaf 
arfaethedig 

Nifer y 
codiadau 

Graddfa 1 6 7 2 1 1 1 

Graddfa 2 8 11 4 2 3 2 

Graddfa 3 11 15 5 3 5 3 

Graddfa 4 15 19 5 5 8 4 

Graddfa 5 19 24 6 8 15 8 

Graddfa 6 24 28 5 15 22 8 

Graddfa 7 28 31 4 22 25 4 

Gradd 8 31 34 4 25 28 4 

Graddfa 9 34 38 5 28 32 5 

Graddfa 
10 38 42 5 32 36 5 

Graddfa 
11 42 46 5 36 40 5 

Graddfa 
12 46 49 4 40 43 4 

Graddfa 
13 49 52 4 43 46 4 

Graddfa 
14 53 57 5 47 51 5 

 

Meysydd i’w hystyried    

Cymhathu a chodiadau  
 
Nid yw cytundeb yr NJA yn nodi pa ddull y dylid ei ddilyn o ran cronoleg cymhathu a 
chodiadau wrth symud ymlaen i’r golofn gyflog newydd ar 1 Ebrill 2019.  Dyma’r 
dewisiadau: 
 

 Cymhathu â’r golofn gyflog newydd ac yna rhoi’r codiad cyflog, neu 

 Rhoi’r codiad dan y golofn gyflog bresennol ac yna cymhathu â’r golofn 
gyflog newydd. 

 
 Mae'r ddau ddull posib yn arwain at wahanol ganlyniadau ar rai pwyntiau cyflog.  Nid 
yw’r un o’r dulliau’n dderbyniol, ond mae’n bwysig defnyddio’r un dull ar gyfer yr holl 
weithlu sy’n dod o dan y cytundeb. 
 
Mae’r ddau ddull wedi cael eu mapio ar gyfer Sir Ddinbych.  Mae’r prif faterion i’w trafod 
yn dod o fewn graddfa 1 – 3, a dangosir y rhain isod:  
 



Graddfa 
Nifer y 
Gweithwyr 

scp 
presennol 

Pwynt 2019 – os cymhathir 
yn gyntaf, Dewis 1 

Pwynt 2019 – os rhoddir y 
codiad yn gyntaf 

1 125 6 2 1 

1 505 7 1 1 

2 71 8 3 2 

2 52 9 3 3 

2 31 10 4 3 

2 238 11 3 3 

3 98 11 4 4 

3 63 12 5 4 

3 55 13 5 5 

3 35 14 6 5 

3 366 15 5 5 

 
Drwy gymhathu yn gyntaf ac yna rhoi’r codiad, mae materion yn codi o fewn graddfa 
1, 2 a 3; ni fydd rhai aelodau staff yn derbyn codiad am y byddai hynny’n mynd â nhw 
y tu hwnt i ffin y raddfa.   

Drwy roi’r codiad cyflog yn gyntaf ac yna gymhathu â’r golofn gyflog newydd, mae’r 
Cyngor yn sicrhau bod y gweithwyr yn cael eu hawl dan gontract i godiad a’r dyfarniad 
cyflog. Hwn hefyd yw’r dull tecaf o weithredu sy'n amharu leiaf ar y gweithwyr.   

Ar sail hyn, cynnig Sir Ddinbych yw y bydd gweithwyr yn derbyn codiad cyflog 
ar 1 Ebrill dan y golofn gyflog bresennol ac yna’n cael eu cymhathu â’r golofn 
gyflog newydd. 

Graddfeydd 5 a 6 

Gyda chyflwyniad y pwynt ychwanegol o fewn y golofn gyflog newydd, bydd gan 
Raddfeydd 5 a 6 rychwant o 8 scp sydd, o safbwynt cydraddoldeb, yn annerbyniol. 

Er mwyn mynd i’r afael â hyn, mae 4 dewis wedi cael eu hystyried: 

Dewis 1 

Tynnu 2 bwynt uchaf Graddfa 5 (scp 14 a 15) a 2 bwynt Graddfa 6 (scp 21 a 22). 

Effaith: 

Graddfa 5 

 Tynnu scp 14 – byddai 34 o weithwyr yn cael eu heffeithio (24 merch a 10 dyn) 

 Tynnu scp 15 – byddai 293 o weithwyr yn cael eu heffeithio (213 merch ac 80 
dyn) 

 Byddai 327 o weithwyr coch dan Ddiogeliad Cyflog yn symud i scp 13 
 

Graddfa 6 

 Tynnu scp 21 – dim gweithwyr ar 1 Ebrill, gan na ellir cymhathu â scp 21 fel 
rhan o’r gweithrediad 

 Tynnu scp 22 – byddai 293 o weithwyr yn cael eu heffeithio (210 merch ac 83 
dyn) 



 Byddai 293 o weithwyr coch dan Ddiogeliad Cyflog yn symud i scp 20 
 

Dewis 2 

Tynnu scp isaf ac uchaf Graddfa 5 (scp 8 a 15) a Graddfa 6 (scp 15 a 22). 

Effaith: 

Graddfa 5 

 Tynnu scp 8 – dim gweithwyr ar 1 Ebrill ar wahân i weithwyr newydd 

 Byddai 293 o weithwyr coch dan Ddiogeliad Cyflog yn symud i scp 14 
 
Graddfa 6 

 Tynnu scp 15 – dim gweithwyr ar 1 Ebrill ar wahân i weithwyr newydd 

 Tynnu scp 22 – byddai 293 o weithwyr yn cael eu heffeithio (210 merch ac 83 
dyn) 

 Byddai 293 o weithwyr coch dan Ddiogeliad Cyflog yn symud i scp 21 
 
Dewis 3 
 
Tynnu’r pwyntiau newydd o Raddfa 5 (scp 10 a 13) a’r pwyntiau newydd o Raddfa 6 
(scp 16, 18 ac 21) 
 
Cost o £65,482 dros 2 flynedd 
 
Effaith: 
 
Graddfa 5  

 Dim gweithwyr yn cael eu heffeithio i gychwyn, gan na ellir cymhathu â'r scp 
newydd 

 Byddai 34 o weithwyr ar scp 9 yn codi i scp 11 ar 01/04/20, gan dderbyn codiad 
o 4% yn lle’r 2% arferol rhwng codiadau (20 merch a 14 dyn) 

 Byddai 42 o weithwyr ar scp 12 yn codi i scp 14 ar 01/04/20, gan dderbyn codiad 
o 4% yn hytrach na’r 2% arferol rhwng codiadau (25 merch a 17 dyn) 

 
Graddfa 6 

 Dim gweithwyr yn cael eu heffeithio i gychwyn, gan na ellir cymhathu â'r scp 
newydd 

 Byddai unrhyw weithwyr newydd ar 1 Ebrill 2019 ar scp 15 yn codi i scp 17 ar 
eu codiad cyflog cyntaf ar 01/04/20 neu’r dyddiad perthnasol, gan dderbyn 4% 
o godiad yn hytrach na’r 2% arferol rhwng codiadau.  

 Byddai 23 o weithwyr ar scp 17 yn codi i scp 19 ar 01/04/20, gan dderbyn codiad 
o 4% yn hytrach na’r 2% arferol rhwng codiadau (16 merch a 7 dyn) 

 Byddai 42 o weithwyr ar scp 20 yn codi i scp 22 ar 01/04/20, gan dderbyn codiad 
o 4% yn hytrach na’r 2% arferol rhwng cynyddrannau (32 merch a 10 dyn)  

 
Dewis 4 
 
Tynnu 2 bwynt isaf Graddfa 5 (scp 8 a 9) a 2 bwynt isaf Graddfa 6 (scp 15 ac 16) 



 
Cost gweithredu:  £27,948 dros 2 flynedd 
 
Graddfa 5 

 Tynnu scp 8 – dim gweithwyr ar 1 Ebrill ar wahân i weithwyr newydd 

 Tynnu scp 9 – byddai 34 o weithwyr yn cael eu heffeithio (20 merch a 14 dyn) 

 Dull dau gam, scp 9 ar 01/04/19 ac yna symud i scp 10 ar yr un dyddiad. 
 
Graddfa 6 

 Tynnu scp 15 – Dim gweithwyr ar 1 Ebrill ar wahân i weithwyr newydd 

 Tynnu scp 16 – Dim gweithwyr ar 1 Ebrill, gan na ellir cymhathu â scp 16 fel 
rhan o’r gweithrediad 

 
Yn dilyn trafodaeth yng nghyfarfod y tîm prosiect, cafodd dewisiadau 1 a 2 eu diystyru 
gan y byddai nifer fawr o weithwyr ar eu colled. 
 
Mae Dewis 3 yn ddewis mwy costus ac hefyd yn golygu y byddai gweithwyr o fewn y 
ddwy raddfa hyn yn cael codiadau cyflog o 4% rhwng rhai codiadau, sy’n mynd yn 
groes i degwch y cytundeb cyflog. 
 
Mae Dewis 4 yn mynd i’r afael â nifer yr scp o fewn y raddfa, yn costio llai, yn osgoi 
effaith ar unrhyw un ar raddfa 6 ac yn effeithio ar nifer fechan yn unig o weithwyr (34 
ar raddfa 5) a hynny er budd iddynt.  Mae yna godiad cyflog o 6% i’r rhain ym mlwyddyn 
1, ond ni fydd effaith barhaus gan y bydd pob codiad wedi hynny o fewn y 2%. 
 
Ar sail hyn, mae Sir Ddinbych yn gynnig mabwysiadu Dewis 4, sef tynnu 2 bwynt isaf 
Graddfa 5 (scp 8 a 9) a 2 bwynt isaf Graddfa 6 (scp 15 ac 16). 
 

5. Sut mae'r penderfyniad yn cyfrannu at y Blaenoriaethau Corfforaethol? 
 

Bydd gweithredu’r golofn gyflog a'r ffiniau graddfa newydd yn sicrhau y bydd pob aelod 
staff sy’n gweithio i’r Cyngor ac yn cyfrannu i’r Blaenoriaethau Corfforaethol yn cael eu 
talu’n deg ac yn gywir. 
  

6. Faint fydd yn ei gostio a sut fydd yn effeithio ar wasanaethau eraill? 
 
 Bydd dyfarniad cyflog 2018-20 yn costio tua £2.6 miliwn, a gan ei fod yn fargen gyflog 

y cytunir arni’n genedlaethol, nid oes gan y Cyngor fawr o ddewis o ran ei gweithredu. 
Mae’r costau ychwanegol yn ymwneud â’r newidiadau i raddfeydd 5 a 6, fydd yn costio 
£27,948 yn ychwanegol.  Rhoddir cyfrif am y gost hon yng nghynigion y gyllideb ar 
gyfer 2019/20. 
 

7. Beth yw prif gasgliadau'r Asesiad o’r Effaith ar Les?  
 

Prif gasgliad yr Asesiad o’r Effaith ar Les yw nad yw gweithredu’r Dyfarniad Cyflog 
Cenedlaethol yn cael unrhyw effaith negyddol ar y gweithwyr, ac na ellir ond rhagweld 
effaith gadarnhaol ar y gweithwyr drwy ei weithredu. 
 

8. Pa ymgynghoriadau a gynhaliwyd gyda Chraffu ac eraill? 
 



 Mae’r Fargen Gyflog wedi cael ei thrafod yn genedlaethol rhwng y Gymdeithas 
Llywodraeth Leol a’r Undebau Llafur a Gydnabyddir yn Genedlaethol.  Ar lefel leol, 
sefydlwyd grŵp prosiect oedd yn cynnwys cynrychiolwyr o ochr y Cyflogwr ac ochr y 
Gweithwyr.  Cafodd hyn ei gyflwyno a’i drafod hefyd yn y Tîm Gweithredol 
Corfforaethol a’r Uwch Dîm Arweinyddiaeth. 
 
Cyflwynwyd y cynnig ffurfiol i CBYLI ar 6ed o Chwefror 2019 lle cytunwyd i'w argymell 
i'r Cyngor Llawn i'w fabwysiadu. 
 

9. Datganiad y Prif Swyddog Cyllid 
 

 Mae'n ofynnol i'r Cyngor weithredu'r cytundeb cyflogau cenedlaethol. Mae costau 
gweithredu'r cytundeb wedi'u cynnwys yng y gyllideb ar gyfer 2019/20. 
 

10. Pa risgiau sydd yna ac oes yna unrhyw beth y gallwn ei wneud i'w lleihau? 
 
 Mae yna risg gyfreithiol mewn perthynas â pheidio â gweithredu’r fargen gyflog 

genedlaethol a thrwy hynny fethu â bodloni’r goblygiadau dan gontract  ar gyfer y 
gweithwyr.    Mae gwaith y tîm prosiect wedi sicrhau ei bod yn ymarferol gweithredu’r 
golofn gyflog newydd gan amharu cyn lleied ag sy’n bosib ar y staff erbyn 1 Ebrill, gyda 
chynnydd bychan yn unig yn y gost.  

 
11. Pŵer i wneud y Penderfyniad 

